
2022KO URRIAREN 21EKO EBAZPENA





Gardentasunaren Foru Kontseilu honek ikusi du XXXXX, XXXXX NAN zenbakidunak, Ecologistas en Acción (IFZ: G78423795) elkartearen ahaldun gisa jarri duen erreklamazioa. Jakinarazpenetarako helbidea XXXXX kaleko XXXXX.,XX.zk, XX, XXXXX PK da, eta jakinarazpena eskuragarri jartzearen abisua emateko helbide elektronikoa XXXXX da.



EGITATEZKO AURREKARIAK


[bookmark: _Hlk117537015]Lehenengoa.- 2022ko maiatzaren 24an XXXXX, XXXXX NAN zenbakidunak, Ecologistas en Acción (IFZ: G78423795) taldearen ahaldun gisa, Arabako Foru Aldundian aurkeztu zuen eskari bat Foru Aldundiaren titulartasuneko errepideetan (edo mantentze lanak aldundiarenak direnetan edo izan diren errepideetan) aplikatutako herbizidei edo bestelako produktu fitosanitarioei buruzko informazioa eskatzeko.

Zehazki, herbiziden edo bestelako produktu fitosanitarioen kopuruak eta motak eta herbizida eta produktu fitosanitarioen aplikazio lekuak (errepideak, bideak eta abar) zeintzuk ziren jakin nahi zuen, eta aldundiak herbizidak edo bestelako produktu fitosanitarioak botatzea baimenduta duten errepide edo bideetako mantentze lanak egiten dituzten enpresekin sinatutako kontratuen kopiak jaso nahi zituen.

Bigarrena.- 2022ko uztailaren 18an Arabako Foru Aldundian idazki bat sartu zen eta hauxe zioen:

“1. Maiatzaren 24an ingurumen informazio eskaera aurkeztu genuen (REGAGE22e00020479958).
2. Hilabete baino gehiago igaro da eta ez dugu eskatutako informaziorik jaso. 
3. Ingurumen informazioaren arloan, Informazioa eskuratzeko, parte hartze publikorako eta ingurumen arloko justizia eskuragarritasunerako 27/2006 Legearen 10.2.c) artikuluan ezarritako legezko gehieneko epea igaro denez isiltasuna positiboa da, eta horregatik, legezko xedapen horretan oinarrituta, informazioa eman zitzaigun. 
Egintza, azken finean, irmoa izan da.  

                                       

                             
Aurreko guztian oinarrituz, hauxe ESKATZEN DU:
Aipatutako administrazio egintza irmoa egikaritzea, hau da, 2022-05-24ko idazkian eskatutako informazioa ematea, goiko lehenengo azaltzen dut atalean zehaztutakoa, Administrazioarekiko auzien jurisdikzioaren 29/98 Legearen 29.2 artikuluak xedatzen duen bezala”.

Hirugarrena.-  Eskatzaileak erreklamazioa aurkeztu zuen Gardentasunaren Euskal Batzordean 2022ko abuztuaren 23an. 

2022ko irailaren 8an Gardentasunaren Euskal Batzordeak ebazpena eman zuen ez onartzeko XXXXX Ecologistas en Acción elkarteko ahaldun gisa aurkeztutako erreklamazioa Arabako Foru Aldundian informazioa eskuratzeko ustezko ezespenaren aurrean. 

Laugarrena.- Eskatzaileak erreklamazioa entregatu zuen Gardentasunaren Foru Kontseiluan 2022ko irailaren 21ean, eta hauxe azaldu zuen: “joan den maiatzaren 24an atxikitako agirian zehaztutako informazioa eskatu genuen (REGAGE22e00020479142). Erantzuteko hilabete igaro zenez eta erantzunik jaso ez genuenez, uztailaren 15ean (REGAGE22e00030735934) eskaera berretsi genuen eta erantzun ez zenez, Gardentasunaren Foru Kontseiluak esku hartzeko eskatu genuen gaia ebazteko, eta hala uste bazuen, informaziorako dugun eskubidea berrezartzeko eta eskatutako informazioa eman diezagutela eskatzeko”.

Bosgarrena.- Abuztuaren 4an Bide Azpiegituren eta Mugikortasunaren Sailak informazio eskaerari erantzuteko txostena eman zuen eta hauxe zioen: “2006. urtea izan zen azkena kanpaina orokor bat egin zena trafiko seinaleen inguruan, segurtasun hesietako zutabeetan eta ertz mugarrietan herbizidekin belarrak kentzeko. Gaur egun antzina herbizidekin egiten ziren belar kentzeak mekanikoki egiten dira. Laburbilduz, Bide Azpiegituren eta Mugikortasunaren Sailak badaki nolakoa den glifosatoa duten herbizidek ingurumenean eta horiek erabiltzen dituzten langileengan sortzen duten arazoa, eta horregatik Arabako Lurralde Historikoko errepideen sarearen kontserbazioan ez da erabiltzen horrelako herbizidarik eta bitarteko mekanikoekin lan egiten da”. Txosten hori jakinarazi zitzaion erreklamatzailearen ordezkariari 2022ko irailaren 29an. 


OINARRI JURIDIKOAK


1. Erreklamatzaileak egindako eskaerari dagokionez, gaiaren mamiari heldu aurretik, aztertu behar da ea eskaerak betetzen dituen erreklamazio hori aurkezteko behar diren baldintzak, zeintzuk Gardentasunaren, Herritarren Parte Hartzearen eta Gobernu Onaren otsailaren 8ko 1/2017 Foru Arauaren 35.5 artikuluaren arabera oinarrizko legerian ezarrita baitaude, hau da, Gardentasunari, informazio publikoa eskuratzeko bideari eta gobernu onari buruzko abenduaren 9ko 19/2013 Legean.

2. Erreklamazioa jartzeko epeari dagokionez, Gardentasunari, informazio publikoa eskuratzeko bideari eta gobernu onari buruzko abenduaren 9ko 19/2013 Legearen 24.2 artikuluan ezarrita dago erreklamazioa hilabeteko epean jarriko dela aurkaratutako egintza jakinarazi eta hurrengo egunetik aurrera zenbatzen hasita, eta epe hori irekita zegoen Gardentasunaren Foru Kontseiluan erreklamazioa aurkeztu zenean, izan ere, ez zen berariazko ebazpenik eman hasieran informazio publikoa eskuratzeko egindako eskariaren inguruan.

3. Bat etorriz 1/2017 Foru Arauaren 35.3 artikuluan eta lehen xedapen gehigarrian eta Foru Gobernu Kontseiluaren otsailaren 21eko 5/2017 Foru Dekretuan xedatutakoarekin, Gardentasunaren Foru Kontseiluak eskumena du foru sektore publikoko edozein erakundek hartutako ebazpenen aurrean gardentasunaren arloan egiten diren erreklamazioak aztertzeko eta ebazteko, eta horien artean daude informazio publikoa eskuratzeko eskaeren presuntziozko ezesteak.

4. Behin egiaztaturik erakunde erreklamatua Gardentasunaren 1/2017 Foru Arauari lotzen zaiola, Gardentasunaren Foru Kontseiluaren eskumen subjektiboa eta erreklamatzailearen legitimazioa, egiaztatu behar da, ondotik, badela egiaz informazio publikoaren eskaera bat, zeren eta, 1/2017 Foru Arauaren eta otsailaren 21eko 5/2017 Dekretuaren arabera, Kontseilu horrek ez baitu eskumenik bestelako auzirik aztertzeko.

 Horrekin lotuta kontuan hartu behar da Gardentasunari, informazio publikoa eskuratzeko bideari eta gobernu onari buruzko abenduaren 9ko 19/2013 Legearen lehenengo xedapen gehigarriak (informazio publikoa eskuratzeko eskubidearen erregulazio bereziak) hauxe xedatzen duela: “Abian den administrazio-prozedura batean interesdun direnek prozedura hori osatzen duten agiriak eskuratzeari aplikatzekoa zaion araudia izango da, hain zuzen, dagokion administrazio-prozedura arautuko duena”.

Horrekin lotuta, eskatzaileak bere hasierako eskaeraren oinarri gisa erabili zuen Informazioa eskuratzeko, parte hartze publikorako eta ingurumen arloko justizia eskuragarritasunerako 27/2006 Legea.

Halaber, erreklamatzailea interesduna da ingurumen informazioa eskatzeko prozeduran 27/2006 Legearen 2.2 eta 23. artikuluetan xedatutakoarekin bat etorriz.

Horregatik, ez da onartuko Gardentasunaren Foru Kontseiluak egindako eskaera, Informazioa eskuratzeko, parte hartze publikorako eta ingurumen arloko justizia eskuragarritasunerako 27/2006 Legean oinarritutako informazio publikoa eskuratzeko eskaera delako, albo batera utzi gabe eskaera horren izapidetzean modu osagarrian aplikatzekoa izatea Gardentasunari, informazio publikoa eskuratzeko bideari eta gobernu onari buruzko abenduaren 9ko 19/2013 Legea, lehen xedapen gehigarrian jasota dagoen bezala (“ingurumen informazioa eskuratzeko arauetan xedatuta ez dagoen guztian aplikatzekoa izango da”).

5. Ez onartzea egikarituz, ezin da planteatu ebazpen bat ematea xedea gerora galtzeagatik, Bide Azpiegitura eta Mugikortasun Sailak 2022ko irailaren 29an bidali zuelako eskatutako informazioa.


Horregatik guztiagatik, Gardentasunaren Foru Kontseiluak, aho batez hau hartu du:

EBAZPENA


Lehenengoa. Ez da izapidetzerako XXXXX Ecologistas en Acción elkarteko ahaldun gisa aurkeztutako erreklamazioa 2022ko maiatzaren 24an aurkeztutako informazio publikoa eskuratzeko eskaeraren presuntziozko ezestearen aurka.


Bigarrena. Ebazpen honek administrazio bidea amaitzen du, eta beraren aurka, administrazioarekiko auzi errekurtsoa aurkeztu daiteke Gasteizko Administrazioarekiko Auzietako Epaitegietan, bi hilabeteko epean, ebazpen hau jakinarazi eta hurrengo egunetik aurrera zenbatzen hasita. 

